
Dek lamo lambek bajalan,

sampailah Domba ditapi kampuang,

kampuang nan ganjia bana,

kok karambianyo sangaiklah tinggi,

kok rumahnyo gadang-gadang,

namonyo sajo pulai raksasa.

barantilah Domba ditapi parak.



Duduak baranti Domba nantun,

ditapi parak sabuwah,

mantimunnyo bagayutan,

jaguangnyi sadang babuwah,

sangaiklah subuah kalihatan.



Alah diambiak buwah mantimun,

dimakan sakanyang-kanyang paruik,

diambiak sajo matah-matah,

alah tabadai Domba kakanyangan.



Ado sabanta antaronyo,

lah tagak si Bujang Domba,

lah ditanduak-i batang mantimun,

di tanduak-i pulo batang jaguang,

mantimun jo jaguang lah habih rusak,

sarupo dilando gajah sakawan,

sabuwah tidak elok lai,

lah sudah karajo nan bak kian,

pai lalok si Domba nantun,

pai lalok ka ateh sabuwah batu,

batu dakek parak nantun.

